
ՀԻՄՆԱՎՈՐՈՒՄ
«Հայաստանի Հանրապետության կառավարության 2002 թվականի օգոստոսի  15-ի N 1301-Ն, Հայաստանի Հանրապետության կառավարության 2002 թվականի օգոստոսի 15-ի N 1316-Ն, Հայաստանի Հանրապետության կառավարության 2010 թվականի սեպտեմբերի 30-ի N 1319-Ն որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ
Ընթացիկ իրավիճակը և խնդիրները.

1. «Հայաստանի Հանրապետության կառավարության 2002 թվականի օգոստոսի 15-ի N 1301-Ն, Հայաստանի Հանրապետության կառավարության 2002 թվականի օգոստոսի 15-ի N 1316-Ն, Հայաստանի Հանրապետության կառավարության 2010 թվականի սեպտեմբերի 30-ի N 1319-Ն որոշումներում փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության 2011 թվականի մարտի 10-ի  «Հայաստանի Հանրապետության կառավարության 2002 թվականի ապրիլի 18-ի թիվ 16 արձանագրային որոշման մեջ փոփոխություններ կատարելու մասին» արձանագրային որոշման 3-րդ կետի պահանջով, համաձայն որի անհրաժեշտ է փոփոխություն կատարել ՀՀ առողջապահության նախարարության աշխատակազմի կառուցվածքում առկա տեսչության և գործակալությունների կանոնադրություններում` դրանք համապատաս​խանեց​նելով վերոգրյալ արձանագրային որոշման պահանջներին:

Նախագծի ընդունման անհրաժեշտությունը բխում է նաև Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի    1-ին կետով հաստատված կարգի 15-րդ կետի պահանջներից, մասնավորապես` կարգի 15-րդ կետի համաձայն` տեսչությունները և գործակալությունները հանդիսանում են հանրապետական գործադիր մարմինների աշխատակազմերի առանձնացված ստորաբաժանումներ, իսկ Հայաստանի Հանրապետության կառավարության արձանագրային թիվ հաստատված տեսչության և գործակալության օրինակելի կանոնադրությունների 1-ին կետերի համաձայն` տեսչությունը և գործակալությունը նախարարության կազմում գործող Հայաստանի Հանրապետության գործադիր իշխանության հանրապետական մարմիններ են: 

Կարգավորման բնույթը. 
Առաջարկվում է Հայաստանի Հանրապետության կառավարության 2002 թվականի օգոստոսի 15-ի N 1301-Ն, Հայաստանի Հանրապետության կառավարության 2002 թվականի օգոստոսի 15-ի N 1316-Ն, Հայաստանի Հանրապետության կառավարության 2010 թվականի սեպտեմբերի 30-ի N 1319-Ն որոշումներով հաստատված ՀՀ առողջապահության նախարարության աշխատակազմի կառուցվածքում առկա տեսչության և գործակալությունների կանոնադրությունների 1-ին կետերը շարադրել հետևյալ խմբագրությամբ.

1. Հայաuտանի Հանրապետության կառավարության 2002 թվականի oգոuտոuի 15-ի «Հայաuտանի Հանրապետության առողջապահության նախարարության պետական հիգիենիկ ու հակահամաճարակային ծառայությունը և դրա ենթակայության մարմինները վերակազմակերպելու և Հայաuտանի Հանրապետության պետական հիգիենիկ և հակահամաճարակային տեuչության կանոնադրությունն ու կառուցվածքը հաuտատելու մաuին» N 1316-Ն որոշման մեջ կատարել հետևյալ փոփոխությունը
  
   1) որոշման N 1 հավելվածի «I.Ընդհանուր դրույթներ» բաժնի 1-ին կետը շարադրել նոր խմբագրությամբ.

          «1. Հայաստանի Հանրապետության առողջապահության նախարարության (այսուհետ` նախարարություն) աշխատակազմի պետական հիգիենիկ և հակահամաճարակային տեսչությունը (այսուհետ` տեսչություն) նախարարության աշխատակազմի առանձնացված ստորաբաժանում է, որն իրա​կանացնում է օրենքով Հայաստանի Հանրապետության առողջապահության նախարարությանը վերապահված վերահսկողական գործառույթներ և կիրառում պատասխանատվության միջոցներ Հայաստանի Հանրապետության բնակչության սանիտարահամաճարակային անվտանգության ապահովման բնագավառում` հանդես գալով Հայաստանի Հանրապետության անունից:»:

   
  2. Հայաuտանի Հանրապետության կառավարության 2002 թվականի oգոuտոuի 15-ի «Հայաստանի Հանրապետության առողջապահության նախարարության պետական առողջապահական գործակալության կանոնադրությունը և կառուցվածքը հաստատելու մասին» N 1301-Ն որոշման մեջ կատարել հետևյալ փոփոխությունը. 

   1) որոշման N 1 հավելվածի «I.Ընդհանուր դրույթներ» բաժնի 1-ին կետը շարադրել նոր խմբագրությամբ.


     «1. Հայաստանի Հանրապետության առողջապահության նախարարության (այսուհետ` նախարարություն) աշխատակազմի պետական առողջապահական գործակալությունը (այսուհետ` գործակալություն) նախարարության աշխատակազմի առանձնացված ստորաբաժանում է, որն օրենքով, իսկ առանձին դեպքերում՝ նաև Հայաստանի Հանրապետության օրենսդրությամբ նախատեսված դեպքերում, մատուցում է ծառայություններ առողջապահության բնագավառում` հանդես գալով Հայաստանի Հանրապետության անունից:»: 

3. Հայաuտանի Հանրապետության կառավարության 2010 թվականի սեպտեմբերի 30-ի «Հայաստանի Հանրապետության առողջապահության նախարարության աշխատակազմի լիցենզավորման կանոնադրությունը և կառուցվածքը հաստատելու մասին» N 1319-Ն որոշման մեջ կատարել հետևյալ փոփոխությունը.

   1) որոշման N 1 հավելվածի «I.Ընդհանուր դրույթներ» բաժնի 1-ին կետը շարադրել նոր խմբագրությամբ.


«1. Հայաստանի Հանրապետության առողջապահության նախարարության (այսուհետ` նախարարություն) աշխատակազմի լիցենզավորման գործակալությունը (այսուհետ` գործակալություն) առողջապահության նախարարության աշխատակազմի առանձնացված ատորաբաժանում է, որն օրենքով, իսկ առանձին դեպքերում` նաև Հայաստանի Հանրապետության օրենսդրությամբ նախատեսված դեպքերում, մատուցում է ծառայություններ առողջապահության բնագավառում` հանդես գալով Հայաստանի Հանրապետության անունից:»:
Ակնկալվող արդյունք.

Նախագծի ընդունման հիմնական նպատակն է Հայաստանի Հանրապետության առողջապահության նախարարության աշխատակազմի կառուցվածքում առկա տեսչության և գործակալությունների կանոնադրությունների 
1-ին կետերը համապատասխանեցնել Հայաստանի Հանրապետության Սահմանադրու​թյան 83.5-րդ հոդվածի 1-ին մասի 3-րդ կետի և Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի 1-ին կետով հաստատված կարգի 15-րդ կետի, Հայաստանի Հանրապետության կառավարության 2002 թվականի ապրիլի 18-ի թիվ 16 արձանագրային որոշման պահանջներին և ունենալ ՀՀ Սահմանադրությանը համապատասխանող օրենսդրություն:







